
     Në kuadër të zgjerimit të projekteve 

bashkëpunuese me qëllim zhvillimin e 

qëndrueshëm institucional dhe rritjen e rolit të 

komunitetit shkencor të fakultetit, me angazhime 

dhe produkte konkrete në dobi të progresit 

arsimor rajonal dhe më gjërë, sot, në datën 

16.09.2019, Dekani i Fakultetit të Shkencave të 

Edukimit, Prof.as.dr. Valentina Haxhiymeri, 

mirëpriti në një takim bashkëbisedimi, z. Jacopo 

Segnini përgjegjës për Ballkanin në "Save the 

Children", Itali; znj. Anila Meço drejtoreshë e 

"Save the Children", Shqipëri; z. Cristiano 

Agostini, menaxher projekti, Itali; z. Endri 

Xhaferraj, përfaqësues i Agjensisë Italiane për bashkëpunim dhe zhvillim; si dhe znj. Zela Koka 

drejtuese e organizatës MEDPAK.  

    Diskutimi u përqëndrua në arritjet e deritanishme që Fakulteti i Shkencave të Edukimit ka patur 

në kuadër të projekteve mbështetëse të financuara nga organizata “Save the Children” dhe 

MEDPAK, si: 

• Vizitat trajnuese të stafit akademik të 

Fakultetit të Shkencave të Edukimit, nga 

ekspertë të edukimit gjithpërfshirës nga 

Universiteti i Bolonjës; 

 

• Pasurimi i fondit të librave të bibliotekës me 

tekste në shërbim të programit të studimit: 

Edukatorë për fëmijët 0-3 vjeç”; 

 

• Financimi i konferencës së parë kombëtare 

të studentëve të fushës së mësuesisë me 

temë: “Sfidat aktuale të studentëve lidhur 

me praktikën profesionale në kontekstin e 

kopshtit gjithëpërfshirës, me fokus edukimin 

e fëmijëve nga pakicat etnike”; 

 

• Shkëmbimi i përvojës me eksepertë të Universitetit të Bolonjës të cilët kanë mbështetur me 

materiale dhe ide në procesin e aplikimit për hapjen e programit të ri të studimit në fushën e 

Mësuesit Ndihmës; 

Përveç arritjeve, në takim u vu theksi tek nevojat aktuale që ka fakulteti për të siguruar 

mbështetje me projekte në vazhdim të cilat synojnë të rrisin cilësinë e përgatitjes së mësuesve të 

rinj në fushën e edukimit të hershëm 0-3 vjeç, veçanërisht në komponentin e ushtrimit të 

studentëve në praktikën profesionale në çerdhe. Duke qënë se çerdhet në nivel rajonal ofrojnë më 

tepër shërbim sanitar sesa edukativ, kërkohet të përshpejtohet bashkëpunimi në kuadër projekti 

për të ndërtuar një kurrikul për edukimin e hershëm në istitucionin e çerdhes dhe një manual për 

edukatoret e fëmijërisë së hershme që lehtëson aplikimin e saj në praktikën e përditëshme.  


